
ХОРАЗМ ТАСАВВУФ АДАБИЁТИДА БОБОЖОН САНОИЙНИНГ 

ИЛМИЙ ФАОЛИЯТИ 

 
Хоразм таржима мактаби анъаналарини тадқиқ этмай туриб, бу ўлкадаги адабий 

муҳит ҳақида тўлиқ тасаввурга эга бўлиш қийин. 

Мақолада XVIII–XIX асрлар Хоразм таржима мактабининг ривожланиши ва 

тасаввуфий-ирфоний асарларнинг яратилиши ҳамда Бобожон Саноийнинг дастхат ва 

таржима асарлари ҳақида маълумот берилади. 

 

Не исследовав традиций хорезмской переводческой школы, трудно иметь 

представление о литературной среде этой местности. В статье рассматривается развитие 

хорезмской переводческой школы XVIII–XIX веков и создание суфийско-ирфанических 

работ, а также представляется информация о переводах рукописей Бабаджана Санаи.  

 

 The not researching the traditions of Khorezm School of Translation, it is difficult to have 

an idea of the literary environment of the country. 

The article discusses the development of Khorezm School Translation XVIII–XIX 

centuries and the establishment of Sufi-enlighteners’ works, as well as provides information 

about translations and manuscripts Babajan Sanai. 

 

Калит сўзлар: Бобожон Саноий, Хоразм таржима мактаби, тасаввуфий-ирфоний 

шеърият, “Канз ул-маориф” (Маърифатлар ҳазинаси), “Ҳадиқаи азҳор” (Гуллар боғи), 

“Ҳафт кишвар” (Етти мамлакат), нафс (ўз). 

ирфаническая поэзия, Канз ул-маориф (сокровище знаний), Ҳадиқаи азҳор (сад цветов), 

Ҳафт кишвар (семь стран), нафс (сам). 

Ўрта Осиё халқлари маънавий ҳаётида ислом дини ва тасаввуф 

таълимотининг ўрни беқиёс. Тасаввуф ғояларининг бевосита халқ онгу 

шуурига таъсири мумтоз адабиёт мавзу ва мазмунидан ҳам яққол сезилиб 

туради. Ўзбек халқига хос кўпгина хулқ-атвор, урф-одат ва расм-русумлар 

бевосита тасаввуф тариқатларини тарбиявий тизими сингдирган меъёрлар 

асосида шакллланган. Тасаввуф ҳақида сўз юритганда, мактаб ва тариқат 

тушунчаларини бир-биридан фарқлаш лозим.  

Давлат ва жамият ривожи доимо фан ва маданият, илмий тафаккур 

тараққиёти билан чамбарчас боғлиқ равишда рўй берган. Тасаввуфнинг 

моҳиятига назар соладиган бўлсак, унда фалсафа ҳам, ахлоқ ҳам, имон-

эътиқод, яъни дин ҳам мавжудлигини кўрамиз. Тасаввуф халқимиз 

маънавиятининг ўзак-негизидир. Зотан, “маънавият”, “маънавий” деган 

тушунчалар тасаввуф таълимотининг муҳим тушучаларидир. Тасаввуф 

дунёни билишни, конкрет кундалик ҳаётни, инсоннинг дунё ва коинот, замон 

ва макон, лаҳза ва абадият, ҳодиса ва моҳият ҳақида қарашларини ўзида 

мужассамлаштиради. Шунинг учун ҳам тасаввуфни илм-маърифат 

тараққиётидан ташқарида тасаввур қилиб бўлмайди. 

Ҳар бир ёзувчининг ўзи севган услуби ва руҳий жиҳатдан ўзига яқин 

бўлган сўз санъаткори, устози бўлади. Аммо бу гапдан унинг ижодий илҳоми 

фақат шу санъаткорга боғлиқ ва ўзга устозларнинг таъсиридан холи, деган 

маъно келиб чиқмайди. Ёзувчига у ёки бу даврнинг адабиёти ёки ижодий 

оқим, ҳатто узоқ даврларда яшаб ўтган сўз усталари таъсир ўтказиши мумкин. 

Хоразм таржима мактаби ХVIII асрнинг охиридан ХХ асрнинг 

бошларигача давом этган ўзбек таржимачилик тарихида энг сермаҳсул ва 

баракали давр бўлган. Ушбу даврда араб, форс, озарбойжон ва усмонли турк 

тилларидан маънавий оламнинг бут бўлишига кўмаклашувчи 150дан ортиқ 

турли йўналишдаги асарлар таржима қилиниб, ўзбек халқининг маънавий 

мулкига айланди(1, 12). Булардан маълум қисмини тасаввуфий-ирфоний 

йўналишдаги бадиий ёки илмий асарлар ташкил этади. 

Бундан ташқари Мунис, Огаҳий, Феруз ва бошқа қатор шоирлар 

ижодида ҳам ирфоний мавзулар ўз аксини топган. Бобожон Саноий шундай 

бир адабий муҳит таъсирида таржимон, шоир ва адиб бўлиб шаклланди. 

Нажмиддин Кубронинг шогирди (XIII аср) Нажмиддин Доянинг “Сайр 

ул-ибод мин ал-маод” номли муҳим асари ҳам тассавуфга оид асарлардан 

биридир. 

Бобожон Саноийнинг маҳорати “Ҳафт кишвар”, “Меҳр ва Моҳ”, “Раъно 

ва Зебо” каби асарлари таржимасида намоён бўлибгина қолмади, у “Ҳадиқаи 

азҳор ва жавоҳир ул-асрор” (“Гуллар боғчаси ва сирлар жавоҳири”), “Канз ул-

маориф” (“Маърифатлар хазинаси”), “Достонҳои манзум” (“Шеърий 

ҳикоятлар”) каби мустақил асарларни ҳам яратди, ўзбек адабиётининг 

ривожига ўз ҳиссасини қўшди.  

Саноийнинг ўзи гувоҳлик беришича, унинг фалсафа ва ҳикмат 

илмларига қизиқиши катта бўлган. У Абу Али ибн Сино, Умар Хайём, Абу 

Наср Форобий асарларини қунт билан ўрганиб, бу улуғ файласуфларнинг 



178 

 www.journal.fledu.uz                                                                                        Илмий-методик электрон журнал 

асарларида баён этилган теран хулоса ва фикрларни соддалаштирилган ҳолда 

оммага етказишга ҳаракат қилган. Унинг қаламига мансуб “Ҳадиқаи азҳор” 

ҳамда “Канз ул-маориф” асарлари Фахрий Ҳиравийнинг “Ҳафт кишвар” 

(“Етти мамлакат”) достонининг таржимаси(2) билан бир вақтда – 1859 йили 

ёзиб тугатилган.  

“Ҳадиқаи азҳор” рисоласи инсон моҳиятини тадқиқ қилишга 

бағишланган бўлиб, Саноий инсонни табиатнинг бир бўлаги (табиат 

ҳодисаси) сифатида ўрганадии, табиий-фалсафий қарашларга амал қилади, 

инсоннинг табиатдаги ўрни ва унинг феъл-атвори ҳақида фикр юритаётиб, 

суфийлик таълимотига таянади.  

“Ҳадиқаи азҳор” (“Гуллар боғи”) автограф қўлёзма. Асар назму наср 

аралаш соф ўзбек тилида ёзилган, маърифатнинг бош масаласи – ўзликни 

англашга бағишланган. Асар муқаддимасида ёзилишича, Бобожон Саноий 

ёшлигидан Абу Наср Форобий, Ибн Сино, Муҳаммад Ғаззолийнинг 

таълимотига қизиқиб, ҳикмат ва фалсафани чуқур ўзлаштирган. Унинг 

талқинича, барча илмлар агар инсон ҳақиқатини англаш йўлида хизмат 

қилмас экан, бундай илмлар ўз моҳиятига кўра фойдасиз бўлиб қолаверади. 

Шунинг учун дунёвий илмларни эгаллашда ҳам, диний билимларни 

ўзлаштиришда ҳам инсон, энг аввало, илмнинг ҳақиқати, ўзликни англашда 

ушбу илмнинг фойдаси ва афзалликлари ҳақида тасаввур ва тушунча ҳосил 

қилиши керак. Бу йўлда илм талабида бўлган киши ўз дунёқараши ва 

маънавий камолот соҳиби бўлмоғи зарур. Агар, – дейди Саноий, инсоннинг 

маънавий олами бузуқ бўлса, унинг ўрганган илми ва амали ўзига ва 

жамиятга зарар келтиради. Ушбу иқтибосни Саноийнинг илм ҳақидаги 

қарашларининг хулосаси сифатида баҳолаш мумкин: “Ва ҳамма илмлар 

касбидин ғараз маърифатуллоҳдур. Ва маърифатуллоҳнинг ибтидоси 

маърифати нафсдур(3).  

Асарининг бош ғояси – инсон нафсини таниш ҳисобланади. Қайд қилиш 

керакки, нафс масаласи қадимдан барча файласуфлар ва орифларни 

қизиқтириб келган. Нафс ҳақида яхлит тушунча ва мукаммал таъриф 

берилган эмас. Ҳар бир мутафаккир ўз дунёқараши ва эътиқодидан келиб 

чиқиб, нафс, унинг турлари ҳақида турлича таъриф беради.  

“Канз-ул-маориф” асарида инсон табиатини идрок этишда суфиёна 

ёндашув устунлик қилади. Муаллиф дарвешлик даражаларининг 

қонуниятларини – худога яқинлашиш, руҳни чиниқтириш, маърифат ва 

ҳақиқатни англаш жараёнларини тушунтиради.  

Бобожон Саноий ўзининг бутун илмий ва адабий фаолиятини шу 

мақсадни амалга оширишга бағишлади. У инсонпарварлик ғояларини 

чиройли мисоллар билан инсонларни эзгулик йўлига тарғиб қилиб, ҳақ 

йўлига қайтариш мумкин, деб соддадиллик билан чуқур ишонган эди. У 

бадиий адабиётнинг миллат тафаккури ва аҳлоқий ривожига хизмат қилиши, 

инсонларда олижаноб ҳиссиётларни тарбиялаши учун курашган. 

